
A.L. 210 tal-2021

ORDINANZA DWAR IR-REGOLAMENT TAT-TRAFFIKU 
(KAP. 65)

ATT DWAR L-AWTORITÀ GĦAT-TRASPORT F’MALTA 
(KAP. 499)

Regolamenti tal-2021 li jemendaw ir-Regolamenti dwar Liċenzi 
għas-Sewqan ta’ Vetturi bil-Mutur

BIS-SAĦĦA tas-setgħat mogħtija bl-artikolu 54 tal-Ordinanza
dwar ir-Regolament tat-Traffiku u l-artikolu 43 tal-Att dwar l-Awtorità
għat-Trasport f’Malta, il-Ministru għat-Trasport, l-Infrastruttura u l-
Proġetti Kapitali, wara konsultazzjoni mal-Awtorità għat-Trasport
f’Malta, għamel dawn ir-regolamenti li ġejjin:-

Titolu.

L.S. 65.18.

1. It-titolu ta’ dawn ir-regolamenti hu r-Regolamenti tal-2021
li jemendaw ir-Regolamenti dwar Liċenzi għas-Sewqan ta’ Vetturi bil-
Mutur u dawn ir-regolamenti għandhom jinqraw u jinftiehmu ħaġa
waħda mar-Regolamenti dwar Liċenzi għas-Sewqan ta’ Vetturi bil-
Mutur, hawn iżjed ’il quddiem imsejħa "ir-regolamenti prinċipali".

Iżid ir-
regolament 32A 
ġdid mar-
regolamenti 
prinċipali.

2. Minnufih wara r-regolament 32 tar-regolamenti prinċipali,
għandu jiġi miżjud dan ir-regolament ġdid li ġej:

"Qsim ta’
informazzjoni għal 
skopijiet ta’ 
infurzar.

32A. Għal skopijiet ta’ infurzar, l-Awtorità
għandha taqsam l-informazzjoni dwar is-CPCs
maħruġa jew irtirati minn kwalunkwe membri oħra tal-
Istati Membri:

Iżda li, l-ipproċessar tad-data personali
miksuba mill-Awtorità mingħand punt ta’ kuntatt
nazzjonali fi Stat Membru ieħor jew data personali
miksuba minn awtorità kompetenti fi Stat Membru
ieħor mingħand l-Awtorità permezz ta’ tiftix
awtomatizzat għandu jitwettaq biss għall-finijiet ta’
verifika ta’ konformità mad-Direttiva, b’mod
partikolari fir-rigward tar-rekwiżiti tat-taħriġ stabbiliti
fid-Direttiva.".

